REPUBLIKA E SHQIPERISE

KOMISIONI | PAVARUR | KUALIFIKIMIT

NR. 62 AKTI NR. 70 VENDIMI

Tirané, mé 16.10.2018

VENDIM

Trupi gjykues i Komisionit té Pavarur té Kualifikimit, i pérbéré nga:

Brunilda Bekteshi Kryesuese
Suela Zhegu Relatore
Valbona Sanxhaktari Anétare

asistuar nga sekretare gjyqésore, znj. Olsida Goxhaj, né prani edhe té vézhguesit ndérkombétar,
z. Theo Jacobs, né Tirané, mé daté 12 tetor 2018, ora 10:00, né ambientet e Komisionit té
Pavarur té Kualifikimit, mori né shqyrtim né seancé dégjimore publike ¢éshtjen gé i pérket:

SUBJEKTI I RIVLERESIMIT: Z. Adnan Xholi, prokuror/drejtor i Drejtorisé sé

Kontrollit t¢ Hetimit dhe Ndjekjes Penale prané
Prokurorisé sé Pérgjithshme, i cili kérkoi
konfirmimin né detyré.

OBJEKTI: Rivlerésimi kalimtar i subjektit té rivlerésimit.

BAZA LIGJORE: Neni 179/ b, paragrafi 5, dhe nenet C, paragrafi 1, D,

DH dhe E té Aneksit té Kushtetutés sé Republikés sé
Shqipérisé, miratuar me ligjin nr. 76/2016, daté
22.07.2016, “Pér disa shtesa dhe ndryshime né ligjin nr.
8417, daté 21.10.1998, “Kushtetuta e Republikés s&
Shqipéris€”, t&€ ndryshuar”;

Ligji nr. 84/2016 “Pér rivlerésimin kalimtar té
gjyqtaréve dhe prokuroréve né Republikén e Shqipérisé”.

TRUPI GJYKUES | KOMISIONIT TE PAVARUR TE KUALIFIKIMIT,

pasi dégjoi arsyetimin ligjor dhe rekomandimin e relatores sé ¢éshtjes, znj. Suela Zhegu, mori
né shqyrtim dhe analizoi provat shkresore té paragitura nga subjekti i rivlerésimit, pér té
provuar té kundértén e rezultateve té hetimit kryesisht, si dhe shqyrtoi e analizoi ¢éshtjen né



VEREN:
FAKTET DHE RRETHANAT E CESHTJES

Subjekti i rivlerésimit, z. Adnan Xholi, me funksion prokuror/drejtor i Drejtorisé sé Kontrollit
té Hetimit dhe Ndjekjes Penale prané Prokurorisé sé Pérgjithshme, né bazé té pikés 3 té nenit
179/b té Kushtetutés sé Republikés sé Shqipérisé, i éshté nénshtruar rivlerésimit ex officio.

Bazuar né nenin 4 té ligjit nr. 84/2016, i éshté nénshtruar procesit té rivlerésimit, duke u
shortuar mé daté 15 janar 2018, né pérputhje me “Rregulloren pér procedurat e zhvillimit té
shortit né Komisionin e Pavarur té Kualifikimit”.

Né mbledhjen e trupit gjykues nr. 3, mé daté 24.01.2018 u caktua me mirékuptim kryesuese e
trupit gjykues znj. Brunilda Bekteshi. Né respektim té legjislacionit né fugi mbi parandalimin
e konfliktit té interesit, u deklarua mospasja e konfliktit té interesit nga anétarét e trupit gjykues,
si dhe u vendos fillimi i hetimit administrativ nga relatori i ¢céshtjes. Vézhgues ndérkombétar
pér kété subjekt rivlerésimi éshté caktuar z. Theo Jacobs.

Bazuar né€ nenet 33, 39 dhe 43 té ligjit nr. 84/2016 “Pér rivlerésimin kalimtar t€ gjyqtaréve dhe
prokuroréve né Republikén e Shqipérisé”, prané Komisionit t&€ Pavarur t& Kualifikimit jané
administruar raportet e hartuara nga institucionet, si: 1) Inspektorati i Larté i Deklarimit dhe
Kontrollit té¢ Pasurive dhe Konfliktit té Interesave (ILDKPKI); 2) Drejtoria e Sigurimit té
Informacionit té Kualifikuar (DSIK) dhe 3) Prokuroria e Pérgjithshme (PP).

Kéto raporte jané administruar nga relatori me fillimin e hetimit administrativ.

Inspektorati i Larté i Deklarimit dhe Kontrollit té€ Pasurive dhe Konfliktit té Interesit,
pasi ka kryer njé proceduré kontrolli pér vlerésimin e pasurisé sé subjektit té rivlerésimit, ka
dérguar njé raport t& hollésishém dhe té arsyetuar?, duke konkluduar se:

» Deklarimi éshté i sakté né pérputhje me ligjin;

Ka burime financiare té ligjshme pér té justifikuar pasurité;

Nuk ka kryer fshehje té pasurisg;

Nuk ka kryer deklarim té rremé;

Subjekti nuk gjendet né situatén e konfliktit té interesave.

YV V V

Drejtoria e Sigurimit té Informacionit té Klasifikuar ka kryer kontrollin e figurés sé
subjektit té rivlerésimit, me ané té verifikimit té deklarimeve dhe té dhénave té tjera, me géllim
gé té identifikonte nése subjekti i rivlerésimit ka kontakte té papérshtatshme me personat e
pérfshiré né krimin e organizuar, sipas parimeve dhe kushteve té parashikuara né nenin DH té
Aneksit té Kushtetutés dhe né pérputhje me nenin 39 té ligjit nr. 84/2016, si dhe ka dérguar njé
raport té arsyetuar?, duke konkluduar mbi: “Pérshtatshméring pér vazhdimin e detyrés sé
subjektit té rivlerésimit, z. Adnan Xholi”.

1 Me shkresén nr. ***, daté 17.11.2017, dérgohet raporti i ILDKPKI-s¢, né pérputhje me nenin 33 té ligjit nr. 84/2016.
2Me shkresén nr. ***, daté 30.10.2017, dérgohet raporti i DSIK-sg.



Prokuroria e Pérgjithshme ka kryer vlerésimin e aftésive profesionale, duke rishikuar
dokumentet ligjore té pérpiluara nga subjekti i rivlerésimit gjaté periudhés objekt i rivlerésimit,
sipas shtojcés 4 té ligjit nr. 84/2016, si dhe 5 dokumentet e tjera ligjore, té pérzgjedhura sipas
njé sistemi objektiv dhe rastésor, dhe ka dérguar raport té hollésishém dhe té arsyetuar® mbi
subjektin e rivlerésimit.

Né vijim, nga ana e relatorit té ¢éshtjes jané ndjekur procedurat ligjore té pércaktuara nga neni
14, pika 5, i ligjit nr. 84/2016. Né pérfundim té hetimit administrativ, si dhe nga studimi i
céshtjes, éshté konkluduar né térési se:

“Nga vlerésimi né térési i pasurisé sé subjektit té rivlerésimit nuk jané konstatuar elemente qé
mund té ngrené dyshime pér fshehje apo deklarim té rremé nga ana e subjektit té rivlerésimit.
Deklarimet duken té sakta dhe né pérputhje me ligjin. Mungesa e likuiditeteve té konstatuara
éshté né até masé, sa nuk ka cenuar besimin e publikut, si dhe ka arritur njé nivel té besueshém
pér Kriterin e pasurisé.

Nga hetimi mbi pastértiné e figurés nuk u gjet asnjé element gé té vértetojé mbi pérfshirje té
mundshme té subjektit té rivlerésimit né veprime korruptive pér shkak té funksionit apo
ekzistencén e kontakteve té papérshtatshme me personat e pérfshiré né krimin e organizuar,
sipas parimeve dhe kushteve té parashikuara né nenin DH té Aneksit té Kushtetutés.

Pasi u hetua raporti i Prokurorisé sé Pérgjithshme, nuk u gjet indice apo element gé mund té
ngrinte dyshime pér paaftési profesionale apo cilési gé cenojné figurén e prokurorit”.

Trupi gjykues, né prani edhe té vézhguesit ndérkombétar, pasi u njoh me raportin dhe
rekomandimin e relatorit té ¢éshtjes, mé daté 19.06.2018 vendosi pérfundimin e hetimit
kryesisht pér subjektin e rivlerésimit, z. Adnan Xholi, si dhe njoftimin e kétij subjekti pér t'u
njohur me materialet e dosjes, dokumentet e administruara nga Komisioni, si dhe me rezultatet
paraprake té hetimit, né pérputhje me nenet 35 - 40 dhe 45 - 47 té Kodit t& Procedurave
Administrative.

Mé daté 26.09.2018, subjekti i rivlerésimit u njoh me pérbérjen e trupit gjykues, me rezultatet
e hetimit kryesisht, té paragesé pretendime/sgarime shtesé apo té kérkojé marrjen e provave té
reja, si dhe u ngarkua me barrén e provés pér mungesén e likuiditeteve té konstatuara, lidhur
me rezultatet e hetimit kryesisht té zhvilluara nga ana e Komisionit.

Subjekti i rivlerésimit, lidhur me rezultatet e hetimit deklaroi se éshté dakord me hetimin e
kryer nga Komisioni, duke ¢muar té njihet me dosjen, pér té disponuar kopje té saj, si dhe pér
té paraqitur shpjegime/prova. Gjithashtu, z. Adnan Xholi, deklaroi se nuk kishte konflikt
interesi me anétarét e trupit gjykues.

QENDRIMI DHE MENDIMI | SUBJEKTIT TE RIVLERESIMIT

Z. Adnan Xholi ka gené bashképunues gjaté gjithé procesit té rivlerésimit, duke u pérgjigjur
brenda afatit t€ pércaktuar, sipas nenit 48 té ligjit nr. 84/2016 “Pér rivlerésimin kalimtar té

3Me shkresén nr. ***, prot, daté 04.04.2018, dérgohet raporti i Prokurorisé sé Pérgjithshme.

gjyqtaréve dhe prokuroréve né Republikén e Shqipérisé”. Subjekti i rivlerésimit ka gené
korrekt dhe i gatshém pér bashképunim gjaté té gjitha fazave té hetimit.

PROCESI | RIVLERESIMIT/HETIMI | KRYER NGA KOMISIONI | PAVARUR |
KUALIFIKIMIT

Subjekti i rivlerésimit, z. Adnan Xholi, me funksion prokuror né Prokuroriné e Pérgjithshme,
bazuar né nenin 179/b, nenet C, D, DH dhe E té Aneksit t¢ Kushtetutés sé Republikés sé
Shqipérisé, si dhe né ligjin nr. 84/2016, procesi i rivlerésimit pér kété subjekt pérfshiu:
(1) vlerésimin e pasurisé, (2) kontrollin e figurés dhe (3) vlerésimin e aftésive profesionale.

Gjaté procedurés sé rivlerésimit té subjektit jané administruar akte nga Ministria e Drejtésisé,
Prokuroria e Pérgjithshme, Banka e Shqipérisé dhe banka té nivelit té dyté, zyrat vendore té
regjistrimit té pasurive té paluajtshme, Drejtoria e Pérgjithshme e Tatimeve, Qendra Kombétare
e Biznesit, Agjencia e Legalizimit, Urbanizimit dhe Integrimit té Zonave/Ndértimeve
Informale, Operatori i Shpérndarjes sé Energjisé Elektrike, Shogéria “Ujésjellés-Kanalizime”,
Instituti i1 Sigurimeve Shogérore dhe Drejtoria e Pérgjithshme e Transportit Rrugor.

l. VLERESIMI | PASURISE
Mbledhja e informacioneve dhe provave pér vlerésimin e pasurisé

Né bazé té ligjit nr. 84/2016, objekti i vlerésimit té pasurisé éshté deklarimi dhe kontrolli i
pasurive, i ligjshmérisé sé burimit té kontrollit té tyre, i pérmbushjes sé detyrimeve financiare,
pérfshiré interesat privaté pér subjektin e rivlerésimit dhe pér personat e lidhur me té. Pas
analizimit té raportit dhe dosjes sé dérguar nga ILDKPKI-ja, relatori i ¢éshtjes ka kryer hetimin
dhe vlerésimin e pavarur té té gjitha fakteve dhe rrethanave lidhur me vlerésimin e pasurisé sé
subjektit té rivlerésimit, duke kérkuar informacion nga subjektet e sé drejtés publike, sipas
neneve 49 dhe 50 té ligjit nr. 84/2016.

Hetimi administrativ i thelluar, i kryer nga Komisioni i Pavarur i Kualifikimit, konsistoi
né verifikimin e vértetésisé sé deklarimeve né lidhje me gjendjen pasurore, burimet e Krijimit,
té ardhurat, shpenzimet, fshehje té pasurisé, deklarim té rremé apo konfliktin e interesit, pér
subjektin e rivlerésimit dhe personat e lidhur.

Ky hetim u pérgendrua mbi té gjitha te pasurité e deklaruara nga subjekti i rivlerésimit, z.
Adnan Xholi, né deklaratén “Vetting” té vitit 2017, konkretisht:

1. Apartament, me sipérfage 107 m2, me vleré 50,000 (pesédhjeté mijé) euro, i cili ndodhet né
qytetin e Tiranés, né rrugén “=", i prenotuar pér t’u bleré né vitin 2004. Pjesa né pérqgindje:
100 %.

2. Autovetureé tip “Mercedes-Benz”, prodhim i vitit 2004, me vleré 4,000 (katér mijé) euro.
Pjesa né pérgindje: 100%.

3. Llogari e hapur mé daté 07.12.2005, prané “Alpha Bank”, né emrin e subjektit té
rivlerésimit dhe bashkéshortes sé tij, e cila ka shérbyer pér Iévrimin e kredisé pér blerjen e
apartamentit né Tirané. Vlera e deklaruar: 6,290 leké. Pjesa né pérgindje: 50 %.

4. Gjendje né “Credins Bank”, né vlerén prej 807,873 lekésh. Pjesa né pérgindje: 100 %.

Gjendje né “Raiffeisen Bank”, né vlerén prej 258,410 lekésh. Pjesa né pérgindje: 100 %.

6. Gjendje e llogarisé né “BKT”, mé daté 31.12.2016, né vlerén prej 212,389 lekésh. Pjesa né
pérgindje: 100 %.

7. Gjendje cash, mé daté 31.12.2016, né vlerén prej 800,000 lekésh. Pjesa né pérgindje, 100%.

o

Pasuri té deklaruara ve¢mas nga bashkéshortja e subjektit té rivlerésimit:

8. Gjendje llogarie né “Credins Bank”, mé daté 31.12.2016, né vlerén prej 469,503 lekésh.
Pjesa né pérgindje: 100 %.

9. Tokeé bujgésore e pérfituar me AMTP, sipas ligjit nr. 7501, daté 19.07.1991, “Pér tokén”,
me sipérfage totale 22.126 m?, e llojit “aré”, si edhe 430 m?, né pérdorim, ndodhur né
Lushnjé. Bashkéshortja e subjektit té rivlerésimit deklaron se zotéron 1/8-tén pjese.

Hetimi i kryer nga Komisioni u pérgendrua né:

e Veértetésiné e deklarimeve té béra nga subjekti i rivlerésimit;
e Burimin e ligjshém té krijimit té kétyre pasurive.

Lidhur me pasurité e deklaruara, u vérejt se:

1. Apartament, me sipérfage 107 m2, me vleré 50,000 (pesédhjeté mijé) euro, i cili ndodhet
né qytetin e Tiranés, Rr. “~=" sipas kontratés sé porosisé té datés 28.10.2004. Pjesa né
pérgindje: 100 %.

Si burim i krijimit té késaj pasurie* subjekti deklaron se ka marré kredi nga bankat e nivelit
té dyté, ka marré hua, si edhe diferencén e mbetur pér lidhjen e kontratés sé porosisé e ka
pérballuar me kursimet dhe té ardhurat nga paga e tij dhe e bashkéshortes.

Pér likuidimin e késtit té paré, subjekti i rivlerésimit ka paragitur kopje té mandatarkétimit té
datés 28.10.2004, sipas t€ cilit subjekti i rivlerésimit ka derdhur né favor t& shoqérisé
shumén prej 13,000 (trembédhjeté mijé) USD ose 10,207 euro.

Gjithashtu, subjekti i rivlerésimit ka paragitur kontratén e huas, té datés 20.10.2004, sipas sé
cilés ai né cilésiné e huamarrésit ka marré shumén prej 5,000 (pesé mijé) USD nga shtetasi
B.S., me géllim pér té plotésuar késtin e paré t€ pagesés né favor té firmés ndértuese
sh.p.k., pér té lidhur kontratén e porosisé pér blerjen e njé apartamenti. Subjekti i rivlerésimit
né DPV/2004 e ka deklaruar huan prej 5,000 USD ndaj shtetasit B.S.

4 Pér kété pasuri subjekti ka bashkélidhur kéto dokumente:

o Kontraté porosie, e konfirmuar nga noteri publik, znj. L.K., me “Vértetim nénshkrimi”” me nr. *** rep., daté 28.10.2004.

o Kredi pér blerje banese né “Alfa Bank”, nr. *** rep., nr. *** kol, daté 01.12.2005, né shumén 5,000,000 leké, me interes 8.6%,
késti mujor 63,000 leké, me afat 15-vjecar, disbursuar mé daté 09.12.2005.

o Kopje té mandatarkétimit té datés 28.10.2004, sipas t€ cilit shogéria “***” ka arkétuar shumén prej 13,000 USD ose 10,207 eurosh,
té derdhura nga z. Adnan Xholi.

o Huamarrje pa interes pér lidhjen e kontratés sé porosisé, daté 28.10.2004, ndaj shtetasit B.S., deklaruar né vlerén prej 5,000 USD.
Shlyer plotésisht pérgjaté vitit 2005.

o Kontraté kredie lidhur me “Raffeisen Bank”, nr. *** rep., nr. *** kol., té datés 18.06.2006.



v Lidhur me marrédhénien e huasé, vlerésojmé se shpjegimet e dhéna dhe provat shkresore
té paragitura nga subjekti i rivlerésimit, duken bindése dhe té mjaftueshme.

v Gjithashtu, nga analiza financiare rezulton se subjekti ka mundési financiare pér té
plotésuar kryerjen e pagesés sé ploté prej 13,000 (trembédhjeté mijé) USD.

Nga verifikimi i dokumentacionit t€ administruar né dosje konfimohet se, mé daté 01.12.2005,
subjekti i rivlerésimit dhe bashkéshortja e tij, né cilésiné e kredimarrésve, kané lidhur kontratén
noteriale t€ kredisé me “Alpha Bank™.

Né vijim, subjekti i rivlerésimit dhe bashkéshortja, népérmjet kontratés sé kredisé bankare té
datés 18.06.2006, lidhur me “Raffeisen Bank”, kané marré kredi me kushte mé té favorshme
pér té shlyer krediné né “Alfa Bank”, né shumén prej 5,000,000 lekésh, pér njé afat 25-vjecar,
me interes 3 %.

Referuar deklaratés periodike vjetore té 2006-8s, subjekti i rivlerésimit né rubrikén “Detyrime
financiare ndaj personave fiziké juridiké ”, ka deklaruar krediné e marré né “Raiffeisen Bank”,
pér blerje apartamenti. Sipas shénimit té béré nga ana e subjektit té rivlerésimit, “Raiffeisen
Bank” ka béré blerjen e kredisé né “Alpha Bank”, pasi béhet fjalé pér té njéjtin apartament
banimi.

Nga verifikimi i dokumentit “Nxjerrje llogarie” i “Alpha Bank”, i dorézuar nga subjekti i
rivlerésimit prané ILDKPKI-sé, konstatohet se po mé daté 28.08.2006, subjekti ka depozituar
cash shumén prej 4,950,000 lekésh, me géllim mbylljen e kredisé né “Alpha Bank”.

Kredia né “Raiffeisen Bank” vazhdon té shlyhet nga subjekti i rivlerésimit dhe gjendja e
mbetur e kredisé sé marré mé daté 31.10.2016 éshté né shumén prej 3,372,696 (tre milioné e
tregind e shtatédhjeté e dy mijé e gjashtégind e néntédhjeté e gjashté) leké.

v Nga hetimi i kryer, ka rezultuar se nuk ka dyshime lidhur me burimin e ligjshém té
krijimit té késaj pasurie. Pérputhet deklarimi i subjektit me dokumentacionin e
administruar né dosje.

2. Autoveturé tip “Mercedes-Benz”, prodhim i vitit 2004, me vleré 4,000 (katér mijé)
euro. Pjesa né pérqgindje: 100 %. Bleré né vitin 2017.

Si burim i krijimit té késaj pasurie® subjekti deklaron se ka shérbyer shuma e té ardhurave
té pérfituara nga shitja e automjetit t& méparshém.

Nga hetimi administrativ ka rezultuar se:

DPSHTRR-ja, me shkresén nr. ==~ prot., daté 14.08.2018, konfirmon se népérmjet kontratés
sé shitjes té datés 18.01.2017, redaktuar nga noteri F.L., automjeti tip “Mercedes- Benz”, tipi
E 270 CDI, me targé ==, éshté shitur nga subjekti i rivlerésimit pér vlerén prej 4,000 eurosh.
Ky mijet i éshté shitur shtetasit E.B.

5 Pér kété pasuri subjekti ka bashkélidhur kéto dokumente:
. Kontraté pér shitje té mjetit me targa ***, me nr. *** rep., nr. *** kol., té datés 18.01.2017, me noter F.L.
. Kontraté pér shitje automjeti nr. *** rep., nr. *** kol., daté 18.01.2017, redaktuar nga noteri F.L.
. DPSHTRR me shkresén me nr. *** prot., daté 14.08.2018.



Nga ana e DPSHTRR-sé konfirmohet se subjekti i rivlerésimit ka bleré automjetin tip
“Mercedes-Benz”, tipi 203, prodhim i vitit 2004, mjet i zhdoganuar, por i patarguar, né vlerén
prej 4,000 eurosh. Né kété kontraté parashikohet se blerési deklaron se shuma pér blerjen e
kétij mjeti ka origjiné nga njé shitje e méparshme e njé automjetit tip “Benz” me targé

*kk

v' Trupi gjykues, nga hetimi i kryer ka konstatuar se pérputhet deklarimi i subjektit me
dokumentacionin e ardhur nga institucionet, si dhe nuk ngrihen dyshime lidhur me
burimin e ligjshém té krijimit té késaj pasurie.

3. Likuiditete té subjektit té rivlerésimit, né emér té tij dhe bashkéshortes, sa mé poshté:

- Llogari e hapur mé daté 07.12.2005, prané “Alpha Bank™, né emrin e subjektit té
rivlerésimit dhe bashkéshortes sé tij, pér 1évrimin e kredisé pér blerjen e apartamentit
né Tirana. Vlera e deklaruar 6,290 leké. Pjesa né pérgindje: 50 %.

- Gjendje né “Credins Bank”, né vlerén prej 807,873 lekésh. Pjesa né pérgindje: 100 %.

- Gjendje né “Raiffeisen Bank”, né vlerén prej 258,410 lekésh. Pjesa né pérgindje: 100%.

- Gjendje e llogarisé né “BKT”, mé daté 31.12.2016, né vlerén prej 212,389 lekésh. Pjesa
né pérgindje:100 %.

- Gjendja e llogarisé né “Credins Bank”, mé daté 31.12.2016, né vlerén prej 469,503
lekésh, né emrin e bashkéshortes. Pjesa né pérgindje: 100 %.

- Gjendje cash mé daté 31.12.2016, né vlerén prej 800,000 lekésh. Pjesa né pérgindje:
100 %. Si burim té krijimit subjekti ka deklaruar té ardhurat nga paga dhe mésimdhénia.

Sa mé sipér, si burim pér krijimin e likuiditeteve subjekti ka deklaruar: té ardhurat nga paga
e tij dhe e bashkéshortes dhe té ardhurat nga mésimdhénia.

v" Trupi gjykues, nga hetimi i kryer ka konstatuar se pérputhet deklarimi i subjektit me
dokumentacionin e administruar nga bankat, lidhur me gjendjen e llogarive bankare.

Nga verifikimi i “deklaratave periodik/vjetore” né vite, t€ dorézuara prané ILDKPKI-sé, éshté
konstatuar se subjekti i rivlerésimit né disa raste i paraget kursimet e tij né ményré té pasakté,
duke i paraqitur likuiditetet né njé vleré té pérbashkét (cash + llogari bankare).

Nisur nga té dhénat e vetédeklaruara nga subjekti i rivlerésimit né vite, lidhur me té ardhurat
dhe shpenzimet e tij dhe té personave té lidhur me té, si dhe nga verifikimi i dokumentacionit
té administruar né dosje, u pérpilua analiza financiare gé reflekton situatén e subjektit ndér vite.

Komisioni, bazuar né analizén financiare ka konstatuar se subjekti i rivlerésimit ka mungesé
likuiditetesh té shtrira né vite pér mbulimin e shpenzimeve té kryera, té deklaruara nga ai. Pér
kété shkak, né rezultatet e hetimit subjektit iu kalua barra e provés pér té paragitur shpjegime
dhe prova pér té provuar té kundértén e rezultateve té hetimit.

Lidhur me rezultatet e analizés financiare, subjekti i rivlerésimit paraqiti shpjegimet e tij, duke
arsyetuar se né analizén financiare té béré nga Komisioni nuk jané marré né konsideraté: (1)
kursimet e krijuara né fund té vitit 2003, té cilat paragiten né shumén 920,000 leké (duke
paragitur njé analizé financiare té kryer nga njé ekspert kontabél ku reflektoheshin té ardhurat
dhe shpenzimet e kryera dhe duke véné né dukje faktin se ai né kété vit sapo kish lindur fémijén
e tij té paré dhe se shpenzimet familjare ishin mé té uléta se ato té reflektuara nga Komisioni);



(2) jané pasgyruar shpenzime pér disa udhétime, por ato né fakt rezultojné udhétime pune, té
paguara nga institucioni pérkatés, duke bashkélidhur pér secilin prej tyre dokumentacionin
pérkatés nga institucioni; (3) vizita jashté shtetit t€ familjaréve té tij si vizitoré; (4) pagesa e
kryer pér késtin e kredisé nuk ka filluar né vitin 2005, por né vitin 2006 (pra njé vit mé vong),
e shogéruar me dokumentacionin pérkatés provues.

Ndér té tjera, subjekti ka shpjeguar se: “Konstatimi i mungesés sé likuiditetit ka si burim vitin
e paré té deklarimit né 2003. Gjaté kétij viti hyri né fuqi pér heré té paré dhe veté ligji nr. 9049,
daté 10.04.2003, dhe subjektet e deklarimit nuk ishin té garta se si duhet té béheshin deklarimet
si dhe mbi ményrén e plotésimit té deklaratés. Gabimet dhe pasaktésité lejoheshin né njé masé
té arsyeshme dhe zyrtari gé mbarte detyrimin pér deklarim nuk penalizohej”.

Analiza e provave

Trupi gjykues vlerésoi shpjegimet e dhéna nga subjekti i rivlerésimit dhe mori né konsideraté
dokumentacion provues® té paragitur nga ai lidhur me:

% shpenzimet e udhétimit pér arsye zyrtare, mbéshtetur né dokumentacionin pérkatés;

% shpenzimet e udhétimit dhe akomodimit, si pedagog né Universiteti Ndérkombétar, né
Strugé, Magedoni;

% shpenzimet si vizitor te familjaré té tij jashté shtetit (t& llogaritura né vlerén 20
euro/dita);

+ disaté ardhura shtesé nga pagat e tij dhe té bashkéshortés mbéshtetur né dokumentacion
pérkatés;

% U saktésua pagesa e késtit té kredisé né shumén prej 94,840 lekésh, e kryer né vitin
2006;

- té cilat u reflektuan né analizén financiare t&é Komisionit.

Né lidhje me deklarimet e subjektit té rivlerésimit pér kursimet e krijuara deri né fund té vitit
2003, trupi gjykues vleréson se subjekti i rivlerésimit ka pasur mundésiné pér té kursyer njé
shumé té caktuar, por ky kursim nuk éshté pasqyruar né deklaratén periodike pérkatése.
Pavarésisht rezultateve té analizés financiare té paraqgitur nga subjekti i rivlerésimit, ku
provohet se ai ka pasur mundési té kursente kété shumé, trupi gjykues vendosi té mos e
konsiderojé né analizén financiare té pérditésuar té Komisionit.

Trupi gjykues ¢mon se mungesa e likuiditeteve pérgjaté viteve, pas analizés financiare té
pérditésuar, nuk éshté né masén gé cenon besimin e publikut. Ky pérfundim arrihet pasi natyra
e analizés financiare, e cila éshté njé instrument gé mund té paragesé njé kufi té caktuar

¢ Dokumentacioni provues i dorézuar né Komision nga subjekti i rivlerésimit:

e Veértetim daté 13.10.2016, i Prokurorisé prané Gjykatés sé Shkallés sé Paré Gjirokastér pér periudhén 1998 - 2004.

e Vértetim me nr. *** prot., daté 26.09.2018, i Prokurorisé prané Gjykatés sé Shkallés sé Paré pér Krime t& Rénda dhe tabela e té
ardhurave nga paga pér vitin 2007 né shumén prej 1,377,596 lekésh.

. Vértetim nr. *** prot., daté 20.01.2017, i Prokurorisé sé Rrethit Gjyqgésor Tirané pér vitin 2006 né shumén prej 217,976 lekésh, né
vitin 2008 né shumén prej 301,697 lekésh.

. Kopje té praktikave pér udhétimet jashté shtetit pér arsye pune, ku pagesat jané pérballuar nga institucioni.

. Shkresa nr. *** daté 27.09.2018, e Gjykatés sé Shkallés sé Paré pér Krimet e Rénda.

. Veértetim me nr. *** prot., daté 20.01.2017, i “Raiffeisen Bank”, ku vértetohet fakti i disbursimit té kredisé né shumén 5,000,000
leké, mé daté 25 gusht 2006.

e Vértetim nr. *** prot., daté 28.09.2018, nga Universiteti i Strugés, vértetohet fakti i shpenzimeve té udhétimit dhe akomodimit si
pedagog i jashtém, jané pérballuar nga ana e tyre.

. Dokumentacion bankar gé vérteton se pagesa e késtit té kredisé né vlerén prej 94,840 lekésh éshté kryer né gusht 2006.



pasaktésie né elementet gé vleréson, krahasuar me aspektet konkrete té jetés reale. Pér sa
arsyetohet mé sipér, trupi gjykues ¢mon se mungesa e kétij likuiditeti nuk pérbén arsye pér
shkarkimin nga detyra té subjektit té rivlerésimit.

Konkluzioni pér vlerésimin e pasurisé

Trupi gjykues, né vlerésimin térésor té komponentit té pasurisé, mbéshtetur né parimin e
proporcionalitetit dhe objektivitetit, vlerésoi se subjekti i rivlerésimit me veprimet dhe
mosveprimet e tij nuk ka cenuar besimin e publikut dhe ka arritur njé nivel té besueshém té
vlerésimit té pasurisé.

1. KONTROLLI I FIGURES

Mbledhja e informacioneve dhe provave mbi pastértiné e figurés

Drejtoria e Sigurimit té Informacionit té Klasifikuar (DSIK) ka kryer kontrollin e figurés sé
subjektit té rivlerésimit, duke dérguar raport pér subjektin e rivlerésimit, né pérputhje me nenin
39 té ligjit nr. 84/2016, ku ka konkluduar mbi “Pérshtatshmériné pér vazhdimin e detyrés sé
subjektit té rivlerésimit, z. Adnan Xholi”.

Pér vlerésimin e figurés sé subjektit té rivlerésimit, z. Adnan Xholi, éshté kryer njé proces i
miréfillté kontrolli dhe vlerésimi, duke béré disa verifikime mbi pastértiné e figurés, duke
hetuar mbi pérfshirjen e subjektit té rivlerésimit drejtpérdrejt ose indirekt né veprime té
dyshimta, mbi pérfshirjen e subjektit té rivlerésimit né kontakte té papérshtatshme me persona
té pérfshiré né krimin e organizuar.

Konkluzioni pér vlerésimin e kontrollit té figurés

Nga hetimi administrativ i kryer nga Komisioni nuk u gjet asnjé element gé té vértetojé
ekzistencén e kontakteve té papérshtatshme me personat e pérfshiré né krimin e organizuar,
sipas parimeve dhe kushteve té parashikuara né nenin DH té Aneksit té Kushtetutés.

Pér sa i pérket elementit té pastértisé sé figurés, pér subjektin e rivlerésimit u konstatua se éshté
i pérshtatshém pér vazhdimin e detyrés si prokuror.

I1l.  VLERESIMI | AFTESIVE PROFESIONALE

Mbledhja e informacioneve dhe provave mbi vlerésimin e aftésive profesionale

Subjekti i rivlerésimit, z. Adnan Xholi, né periudhén 01.05.1998 - 31.12.1999, ka ushtruar
funksionin e oficerit té Policisé Gjygésore né Prokuroriné prané Gjykatés Shkallés Paré
Tepelené; né periudnén 01.01.2000 - 31.12.2000 ka ushtruar funksionin e zv.prokurorit né
Prokuroriné prané Gjykatés Shkallés Paré Gjirokastér; né periudhén 01.01.2001 - 05.01.2004
ka ushtruar funksionin e prokurorit né Prokuroriné e Rrethit prané Gjykatés Shkallés Paré
Gjirokastér; né periudhén janar 2004 - maj 2013 ka ushtruar funksionin e prokurorit prané



Gjykatés sé Shkallés sé Paré pér Krime té Rénda; né periudhén gusht 2012 - dhjetor 2012 ka
gené i komanduar si drejtues né Prokuroringé prané Gjykatés sé Shkallés sé Paré Lezhé; né
periudhén nga gershori 2013 e aktualisht ushtron funksionin prokurorit/drejtorit té
Drejtorisé sé Kontrollit té Hetimit dhe Ndjekjes Penale prané Prokurorisé sé
Pérgjithshme.

Raporti pér analizén e aftésive profesionale, i kryer nga Grupi i Punés né Prokuroriné e
Pérgjithshme, éshté bazuar né:

e Formularin e vetédeklarimit, 3 (tri) dokumente ligjore té pérzgjedhura nga veté subjekti
i rivlerésimit, si dhe te t¢ dhénat e dokumentet e tjera qé shogérojné formularin e
vetédeklarimit dhe gé jané paraqitur nga veté subjekti i rivlerésimit;

e 5 (pesé) dosjet penale, té pérzgjedhura sipas njé sistemi objektiv dhe rastésor;

e T& dhénat nga burimet arkivore té sektorit t& burimeve njerézore né Prokuroriné e
Pérgjithshme.

Gjetjet nga formulari i vetédeklarimit

Nga analiza e dokumentacionit té paragitur nga veté subjekti i rivlerésimit, Grupi i Punés né
Prokuroring e Pérgjithshme ka konstatuar saktésiné e formularit té vetédeklarimit, i plotésuar
sipas udhézimit té shtojcés 4 té ligjit nr. 84/2016 “Pér rivlerésimin kalimtar té gjyqtaréve dhe
té prokuroréve né€ Republikén e Shqipérisé”.

Gjetjet nga 3 dokumentet ligjore té pérzgjedhura nga veté subjekti, si dhe 5 dokumentet ligjore
té pérzgjedhura me short, zhvilluar né datén 11.01.2018 né ambientet e Prokurorisé sé
Pérgjithshme, ku rezulton se:

Subjekti i rivlerésimit, z. Adnan Xholi, shfaq aftési né drejtim té interpretimit dhe zbatimit té
ligjit. Konstatohet se ai identifikon normén ligjore té zbatueshme dhe jep arsye té qarta pér
ményrén e zbatimit té saj né rastin konkret. Tregon aftési né ndérthurjen e arsyetimit ligjor me
situatén faktike. Formulon parashtrime dhe analiza té detajuara té kuptimit té dispozitave
penale, objekt i referimeve pérkatése dhe trajtohen gartésisht dhe plotésisht 1éndén, duke e
pérmbyllur me rekomandime té vlefshme pér punén e gjyqgtaréve dhe prokuroréve té praktikés.
Né rastin e ¢éshtjeve me natyré procedurale, pérdor metodat e interpretimit pér té nxjerré
thelbin e institutit procedural gé éshté né diskutim (shih dosjet nr. 1 dhe nr. 5). Interpreton dhe
zbaton drejt institutin procedural té kompetencés dhe juridiksionit.

Subjekti ka aftési né arsyetimin ligjor. Vendimet e marra dhe aktet e kryera prej tij kané
shtjellim té kuptueshém. Ai respekton rregullat e drejtshkrimit dhe pérdor té gjitha karakteret
e gjuhés shqipe, né funksion té gartésisé sé arsyetimit té vendimit gjygésor. Struktura éshté e
géndrueshme, e mirorganizuar dhe e standardizuar. Pérgjithésisht, pérmbajtja e vendimit éshté
gjithépérfshirése dhe u jepet pérgjigje pretendimeve té paléve. Né arsyetimin ligjor pérdor
teknikat e shkrimit dhe arsyetimit ligjore.

Té dhénat nga burimet arkivore
Nga verifikimi né arkivin e Prokurorisé sé Pérgjithshme nuk rezulton gé subjekti i rivlerésimit,
z. Adnan Xholi, té keté pasur masa disiplinore.

Gjithashtu, raporti i hartuar nga Prokuroria e Pérgjithshme éshté bazuar duke iu referuar
kritereve té vlerésimit, si:

a) Aftésité profesionale;

b) Aftésité organizative;

c) Etika dhe angazhimi ndaj vlerave profesionale;

d) Aftésité personale dhe angazhimi profesional.

a) Lidhur me aftésité profesionale

Z. Adnan Xholi, pér vitet 2014, 2015 dhe 2016 éshté vlerésuar né€ kategoring “Shumé miré”
pér aftésité profesionale té treguara prej tij gjaté kryerjes sé detyrés si prokuror.

Subjekti shfaq aftési né kuptimin dhe interpretimin e drejté té legjislacionit né fugi. Né
vendimmarrjet e tij, pérdor arsyetim té garté dhe lidh drejt normén ligjore me zbatimin e saj né
rastin konkret. Subjekti ka njohuri té plota rreth instituteve té sé drejtés penale dhe veprave
penale té parashikuara né Kodin Penal. Po késhtu, shfaq njohuri té plota dhe té admirueshme
né drejtim té normave té Kodit té Procedurés Penale dhe metodikés sé hetimit.

b) Lidhur me aftésité organizative

Né dokumentet ligjore té pérzgjedhura rezulton se afatet kohore té zgjidhjes sé praktikave gé
kané lidhje me dokumentet ligjore té pérzgjedhura me short jané té arsyeshme né raport me
natyrén dhe kompleksitetin e praktikave pérkatése.

Kur subjekti ka pasur rolin e kontrollit t€ hetimeve, ka evidentuar me hollési mangésité e
konstatuara né hetimet e kryera. Po késhtu, ka Iéné detyra té hollésishme né formé orientimesh
pér hetimet e métejshme, fakt gé flet pér njé studim paraprak té thelluar dhe administrimin e
cdo té dhéne té réndésishme né aktet e procedimeve penale pérkatése.

c) Etika dhe angazhimi ndaj vlerave profesionale

Né lidhje me vlerésimin e etikés né puné, subjekti i rivlerésimit pér vitet 2014, 2015 dhe 2016
&shté vlerésuar “Shumé miré” pér etikén profesionale. Pér subjektin nuk rezultojné té dhéna
apo elemente pér té konkluduar rreth cenimit té integritetit té tij, si dhe nuk rezulton té keté
pasur raste té konfliktit té interesit dhe papajtueshmérisé pér pjesémarrjen né procedimet penale
gé i jané ngarkuar.

d) Aftésité personale dhe angazhimi profesional

Lidhur me aftésité personale dhe angazhimin profesional, pér subjektin e rivlerésimit nuk
rezultojné té dnéna konkrete mbi aftésiné e subjektit pér té bashképunuar mes kolegésh apo mé
gjeré. Subjekti rezulton se pér periudhén vlerésimit é&shté angazhuar né shumé aktivitete
profesionale.

Vlerésimi i aftésive profesionale té subjektit té rivlerésimit u bazua dhe né 4 denoncime, té
paragitura prané Komisionit. Nga shqyrtimi i denoncimeve té ardhura, ka konstatuar se nuk ka
indice pér té provuar pretendimet e denoncuesve.

Nga ana e Komisionit, vlerésimi i aftésive profesionale u bazua né gjetjet e raportit té
Prokurorisé sé Pérgjithshme né shpjegimet e dhéna nga subjekti, denoncimet e ardhura, si dhe
né analizén e béré, né perputhje me ligjin nr. 84/2016 “Pér rivlerésimin kalimtar té gjyqtaréve

dhe prokuroréve né Republikén e Shqipérisé” dhe kreun II t€ ligjit nr. 96/2016 “Pér statusin e
gjyqtaréve dhe prokuroréve né Republikén e Shqipéris€”.

Rekomandimi i relatorit pér vlerésimin e aftésive profesionale

Pér sa mé sipér, me cilésiné e relatores sé ¢éshtjes, mbéshtetur né raportin e Grupit té Punés né
Prokuroringé e Pérgjithshme, vlerésoj se subjekti i rivlerésimit ka treguar cilési té pranueshme
né puné, gjykim té drejté, ka respektuar té drejtat e paléve, éshté efecient dhe efektiv né masé
té pranueshme. Nuk gjeta asnjé indice apo element gé cenon figurén e prokurorit, subjekt
rivlerésimi, z. Adnan Xholi, sipas parashikimeve né nenin 44/a té ligjit nr. 84/2016 dhe
propozoj pér subjektin e rivlerésimit: “I afté”.

SEANCA DEGJIMORE

Duke gené se subjekti i rivlerésimit u njoh me rezultatet e hetimit administrativ té kryer nga
Komisioni i Pavarur i Kualifikimit mé daté 26.09.2018, trupi gjykues, né prani té vézhguesit
ndérkombétar, z. Theo Jacobs, vendosi té ftojé subjektin e rivlerésimit, z. Adnan Xholi, né
seancé dégjimore né datén 12 tetor 2018, ora 10:00, né ambientet e godinés sé Komisionit té
Pavarur té Kualifikimit, si hapi i fundit i procedurés sé rivlerésimit.

Subjekti i rivlerésimit, z. Adnan Xholi, &shté njoftuar népérmjet komunikimit elektronik, me
e-mail, mé daté 26.09.2018, pér té cilin ka komunikuar marrjen dijeni dhe nuk ka pasur
pretendime apo kérkesa té tjera shtesé.

Né seancén dégjimore té datés 12.10.2018, subjekti i rivlerésimit u paragit personalisht, i cili
deklaroi se ishte dakord me gjithé hapat proceduralé té ndjekur nga trupi gjykues gjaté gjithé
procesit té rivlerésimit. Ai dha shpjegimet e tij dhe nuk paragiti pretendime shtesé, duke
kérkuar rikonfirmimin né detyré.

IV. KONKLUZIONI PERFUNDIMTAR

Trupi gjykues i Komisionit té Pavarur té Kualifikimit, pasi u njoh me rrethanat e ¢éshtjes,
bazuar né provat e administruara, raportin dhe rekomandimet e relatorit té ¢éshtjes, si dhe pasi
dégjoi subjektin e rivlerésimit né seancén dégjimore publike, konstaton se subjekti ka arritur
njé nivel té besueshém té vlerésimit té pasurisé, njé nivel té€ besueshém té kontrollit té figurés,
si dhe njé nivel té pranueshém té vlerésimit té aftésive profesionale.

PER KETO ARSYE,
Trupi gjykues i Komisionit té Pavarur té Kualifikimit, bazuar né pikén 5 té nenit 55 té ligjit nr.
84/2016, pasi u mblodh né dhomé késhillimi, né prani edhe té vézhguesit ndérkombétar dhe né

baz€ t€ nenit 58, pika 1, germa “a”, si dhe t€ nenit 59, pika 1, t&€ ligjit nr. 84/2016 “Pér
rivlerésimin kalimtar t€ gjyqtaréve dhe prokuroréve né Republikén e Shqipérisé”,

VENDOSI:

1. Konfirmimin né detyré té subjektit té rivlerésimit, z. Adnan Xholi, me detyré
prokuror/drejtor i Drejtorisé sé Kontrollit té Hetimit dhe Ndjekjes Penale prané
Prokurorisé sé Pérgjithshme.

2. Ky vendim, i arsyetuar, u njoftohet subjektit té rivlerésimit, Komisionerit Publik dhe
vézhguesve ndérkombétaré dhe publikohet né fagen zyrtare té internetit té Komisionit,
né pérputhje me pikén 7 té nenit 55 té ligjit nr. 84/2016.

3. Ky vendim mund té ankimohet prané Kolegjit t¢ Posacém té Apelimit nga subjekti i
rivlerésimit dhe/ose Komisioneri Publik brenda 15 ditéve nga data e njoftimit té

vendimit. Ankimi depozitohet prané Komisionit té Pavarur té Kualifikimit.

U shpall né Tirané, mé daté 16.10.2018.

ANETARET E TRUPIT GJYKUES

Brunilda Bekteshi

Kryesuese

Suela ZHEGU Valbona Sanxhaktari

Relatore Anétare

Sekretare gjygésore

Olsida Goxhaj

